
10. janúar 2001:

Ríkisstjórnin hlýti dómi Hæstaréttar 
- endurskoðun skattkerfisins óumflýjanleg

Miðstjórn Alþýðusambands íslands skorar á ríkisstjórnina að virða undan- 
bragðalaust niðurstöðu æðsta dómstóls landsins í málî  Öryrkjabandalags 
íslands gegn Tryggingastofnun ríkisins. Miðstjórn ASÍ styður öryrkja í 
baráttu þeirra fyrir að fá greiddar óskertar bætur í samræmi við dóms- 
niðurstöðuna strax frá 1. janúar sl.

Miðstjórn ASÍ telur óumflýjanlegt að ráðast í endurskoðun tekjuskatts- og 
bótakerfisins og að í þeirri vinnu verði meðal annars að taka mið af 
efnisatriðum dóms Hæstaréttar. Alþýðusamband íslands hefur áður lagt 
áherslu á að tekjujöfnunaráhrif skattkerfisins verði aukin. í tengslum við 
kjarasamningana sl. vetur gaf ríkisstjórnin út yfirlýsingu um að farið yrði í 
ítarlega könnun á kostum og göllum flölþrepa tekjuskatts. Þrátt fyrir 
eftirrekstur bólar ekkert á því starfi. Þá hefur ASÍ farið fram á þátttöku í 
yfirstandandi vinnu við endurskoðun almannatrygginga og samspil þeirra 
við skattkerfið og lífeyrissjóðina en án árangurs hingað til.

Sú staða sem upp er komin vegna dóms Hæstaréttar og það uppnám sem 
hann virðist hafa valdið hjá stjórnvöldum staðfestir enn og aftur nauðsyn 
þess að vinna við endurskoðun tekjuskatts- og bótakerfisins verði hafin 
þegar í stað í samræmi við loforð ríkisstjórnarinnar. Alþýðusamband 
íslands lýsir sig, eins og jafnan fyrr, reiðubúið til samstarfs við stjórnvöld 
um þessi mál

